
Тәрбиеленушілердің эмоционалдық әл-ауқатын, жан-жақты және тұтас
дамуын қамтамасыз ететін, балаларға қызмет түрлерін және бірлескен
іс-әрекет қатысушыларын таңдауға мүмкіндік беретін дамытушы

ортаның құрылуы

«Ертегілер елінде» мобильді кітапхана

Логопед кабинеті жанынан ұйымдастырылған «Ертегілер елінде» мобильді
кітапханасының дамытушы орталығы балалардың жас ерекшеліктеріне
сәйкес безендірілген. Бұл орталықта қазақ және әлем халықтарының
ертегілері, тақырыптық кітаптар, суретті кітапшалар, сондай-ақ мобильді
(қимылды, интерактивті) ертегі кітаптары жинақталған.

Мобильді кітаптардағы ашылатын, қозғалатын және көлемді элементтер
балалардың қызығушылығын арттырып, мәтінді жақсы түсінуіне, оқиға
желісін есте сақтауына және байланыстырып әңгімелеуіне ықпал етеді.

Кітаптармен жұмыс барысында балалар:
* ертегі мазмұнын тыңдап, түсінеді;
* кейіпкерлерді сипаттайды;
* сұрақтарға толық жауап береді;
* оқиға ретін сақтап әңгімелейді;
* жаңа сөздерді меңгереді;
* өз ойын жүйелі жеткізуге дағдыланады;
* кітапты ұқыпты пайдалану мәдениетін қалыптастырады.

Логопед ұйымдастыратын оқу, әңгімелеу, сахналау және тіл дамыту
ойындары арқылы балалардың дыбыстық мәдениеті, фонематикалық естуі,
байланыстырып сөйлеуі және коммуникативтік дағдылары дамиды.

Күтілетін нәтиже:
* кітап оқуға деген қызығушылығы қалыптасады;
* сөздік қоры молаяды;
* байланыстырып сөйлеу дағдылары жетіледі;
* есте сақтау, зейін және қиял қабілеттері дамиды;
* шығармашылық белсенділігі артады;
* ертегі мазмұнын ретімен айтып беруге және кейіпкерлердің іс-әрекетін
бағалауға үйренеді;
* көркем әдебиет арқылы дұрыс, мәнерлі сөйлеу дағдылары қалыптасады.

Осылайша, «Ертегілер елінде» мобильді кітапханасының дамытушы
орталығы балалардың тілдік, танымдық және шығармашылық қабілеттерін
жан-жақты дамытуға бағытталған тиімді білім беру кеңістігі болып
табылады.




